
GOUVÈNÈ CUOMO ANONSE SOMÈ TRAVAY POU SIPÒTE PWOFESYONÈL 
REYENTEGRASYON KAP EDE ANSYEN PRIZYONYE TOUNEN NAN KOMINOTE YO 

 

Premye nan Twa Somè pou Pwofesyonèl kap Travay nan Reyentegrasyon ap Fèt Jodi a 

nan New York City. 

 

Lòt Somè yo ap gen pou Fèt nan Western New York ak Capital Region 

 

Gouvènè Andrew M Cuomo jodi a te anonse twa “somè travay” kap sipòte pwofesyonèl ki 

spesyalize nan ede fè tranzisyon ak reyentegrasyon ansyen prizonye nan kominote yo. Premye 

somè sa, ki fèt jodi a nan New York City, te ge ladann apeprè 70 pwofesyonèl si soti nan 

òganizasyon kap founi yon pil ak pakèt sèvis reyentegrasyon, tankou fòmasyon pwofesyonèl, 

plasman ak devlopman konpetansl. 

 

“Somè sa yo konekte pwofesyonèl reyentegrasyon ak resous ak sipò ki nesesè yo pou ede 

ansyen prizonye jwenn travay epi vin manm pwodiktif kominote yo,” te deklare Gouvènè 

Cuomo. “Ak amelyorasyon pwosesis reyentegrasyon an, n ap chanje nan yon mannyè 

fondamantal sistèm jistis penal nou an epi n ap mete baz pou yon New York ki gen plis sekirite 

ak solidite.” 

 

Somè yo se yon aktivite twa ajans eta a fè ansanm: Divizyon Sèvis Jistis Penal la, Depatman 

Koreksyon ak Sipèvizyon Kominotè ak Depatman Travay. 19 Ekip Espesyal Reyentegrasyon 

Eta New York resevwa apeprè $3 milyon nan lajan eta a pou sipòte sèvis reyentegrasyon ki fèt 

pou kowòdone ak jere sèvis pou ansyen prizyonye lè yo tounen nan kominote yo. 

 

Alphonso David, konseye Gouvènè a, te di konsa, “Travay ki bay lajan enpòtan pou ansyen 

prizyonye reyisi pasaj soti nan prizon pou vin yon manm pwodiktif kominote yo. Mete sou sa, 

rechèch yo fè montre lè yo bese kantite moun kap rekòmanse sa gen yon konsekans dirèk sou 

mete plis sekirite nan kominote yo. Somè travay sa yo ap founi pwofesyonèl asistans ak resous 

pou reyalize objektif sa yo ki enpòtan menm jan. Mete sou sa, Konsèy sou Retou ak 

Reyentegrasyon nan Kominote Gouvènè Cuomo a ap travay san rete pou revize lwa ak 

regleman eta a epi egzamine kijan pou retire baryè pou moun kap chèche travay.” 

Mesye Davis te pale sou sijè a nan somè a. Anvan l te nonmen konseye, li te travay kòm 

sekretè adjwen Gouvènè Cuomo epi konseye pou dwa sivil, premye travay konsa nan eta a. 

Nan wòl sa a, li te responsab pou yon laj varyete kesyon legal, politik, lejislatif ak operasyonèl ki 

afekte dwa sivil ak travay nan tout eta. Lòt moun ki te nan somè a se Elizabeth de Leon 

Bhargava, ki travay kòm sekretè adjwen Gouvènè Cuomo pou travay.  

 

Somè a te òganize nan John Jay College of Criminal Justice, li te vize pwofesyonèl kap travay 

ak ekip espesyal retou nan konte Bronx, Kings (Brooklyn), New York (Manhattan), Nassau, 

Orange, Rockland Suffolk ak Westchester. De lòt somè travay pral fèt nan Capital Region ak 

Western New York nan mwa kap vini yo pou pwofesyonèl kap travay nan lòt konte ekip 

espesyal yo: Albany, Broome, Dutchess, Erie, Monroe, Niagara, Oneida, Onondaga, 

Rensselaer, Schenectady ak Ulster. 

 

Moun ki te la te patisipe nan diskisyon gwoup sou pwoblèm ak siksè travay retou, kijan pou 

prepare ansyen prizyonye pou mendèv la ak pou jwenn bon moun lan pou bon pwogram lan 

pou devlopman travay ak plasman. Biwo Altènativ Pwobasyon ak Koreksyonèl nan Divizyon 

Sèvis Jistis Penal yo ap òganize somè a. Biwo a founi fòmasyon ak asistans teknik pou 19 ekip 

espesyal retou ak objektif pou yo diminye kantite moun kap rekòmanse epi konsa amelyore 

sekirite nan kominote a. 

 

Michael C. Green, Komisyonè Adjwen Egzekitif Divizyon Sèvis Jistis Penal la, te di konsa, “Se 

vre New York se gwo eta ki gen plis sekirite nan peyi a epi gen pi piti kantite moun nan prizon 

pase nenpòt gwo eta, men nou dwe kontinye diminye kantite moun nsn prizon ak krim. Ede 

ansyen sitwayen prizonye jwenn bon jan travay se yon pati enpòtan nan estrateji nou pou 

reyalize objektif sa yo. Ekip espesyal yo travay ak ansyen prizonye ak fanmi yo atravè 

sansibilizasyon piblik ak kanpay edikasyon epi itilize pratik ki chita sou prèv tankou entèvansyon 

konpòtman koyitif ak objektif ki konsantre sou travay yon fason pou yo jwenn rezilta pozitif pou 

tout sa ki konsènen, asvwa mwens krim, mwens moun viktim ak mwens moun nan prizon.” 

 

Komisyonè EnterimèDepatman Koreksyon ak Sipèvizyon Kominotè  Anthony J. Annucci te di 

konsa, “Mwen ta renmen remèsye Gouvènè Cuomo pou posiblite li bay pou ajans nesesè yo 

reyini ansanm pou diskite opòtinite travay pou ansyen delenkan. Kapasite pou jwenn travay se 

pa sèlman yon premye etap enpòtan pou yon retou reyisi, yo wè li bese kantite moun kap rantre 

nan prizon. Ankourajman pou patwon New York bay travay, ansanm ak lòt inisyativ enpòtan 

tankou Work for Success, rekonèt New York serye sou sekirite piblik epi li pare pou asiste ak 

rezoud efi ansyen prizyonye yo gen devan yo.” 

 

Maio J. Mussolino, Komisyonè Enterimè Travay Eta a, te di konsa, “Somè tankou sa yo ede nou 

kreye pwogram ki pote yon lòt bagay nan lavi moun. Yon ansyen prizyone kap kòmanse, oswa, 

nan anpil ka, rekòmanse karyè li kapab tou ranfòse yon kominote. Depatman Travay ak ajans 

asosye nou yo nan gouvènman eta a gen anpil zouti pou ede ansyen prizyonye retounen nan 

ekonomi kap fleri nan New York.” 

Nan chak 19 konte yo, Ekip Espesyal Reyentegrasyon yo gen kòm prezidan yon reprezantan 

otorite eli anchèf konte a ak yon reprezantan ki soti nan Depatman Koreksyon ak Sipèvizyon 

Kominotè. Eta bay sibvansyon pou yon kowòdonatè Ekip Espesyal nan chak konte ak bourad 

lajan pou sèvis ki pa tap bay se pat sa. Nan ekip espesyal yo genyen reprezantan òganis kap 

aplike lalwa, sipèvizyon kominotè, sèvis sosyal, sante mantal, militans pou viktim ak founisè 

tretman pou moun kap pran dwòg. 

